
Okupazioa lotsagabe 

Soka, gero eta estuago: ez dago za-
lantzarik. 

Joan den astean Lasartek jasan zuen 
okupazio maila, ez genuen, nik uste, 
aspaldi honetan ikusi. Aurpegietan eta 
kale-inguru osoan somatzen zen ikara-
giro bortitza, ahaztuxea geneukan. 
Atzera jo behar genuke, oso atzera, 
«Argala»ren ehortzetara agian. Arrigo-
rriaga eta Basauri osoki eta nabarmenki 
okupaturik topatu genituen egunetara. 

Hots, Lasarteko oinaze-oihuen oihar-
tzuna oraindik ezabatua ez zelarik, 
Baionako eta Ainhoako lotsagarrikeriak 
ikusi ditugu. Frantsesen txanda toka-
tzean, bide guztietako kontrolak topatu 
ditugu Sara inguruan: Ainhoako gora-
tzarre hunkigarrira hildako neskatilaren 
aita azalduko ez zela jakin dugu: gor-
puaren aurrean Julen eta Nikolaren ar-
teko elkarrizketa. «bestela bertan be-
hera etena» izango zen mehatxupean, 
erdaraz egitera behartua... 

Mugaz bi alderdietan, hitz batez, 
okupazio lutsagaldu bera dastatu dugu: 
Ipar eta Hegoaldean batera, etxekook 
beldur, arrotzak arrotz eta jaun-da-
jabe. 

Eta mugaz bi alderdietan ere, ber-
berak isilik, betikoak, kontsentsuza-
leak, salduak oro. Zapaltzaile edo dro-
galari ehorzketarik sekula galtzen ez 
duten «abertzale» apartak. Lasarten eta 
Ainhoan... ezta arrastorik ere. 

Oso hasarre omen daude gurekin: ez 
omen ditugu errespetatzen. Nork erres-
petatu zuen Quisling Noruega okupa-
tuan? 

Ez dago egia haratago izkutatzerik. 
Gurean bi herri-zati daude. Batak 
egurra hartzen du, eta Madrileren ma-
darikazioak entzuten ditu. Besteak oho-
reak eta dirutza publikoak ditu jaso-
tzen, eta Madrileren irribarreak eta 
txalo beroak. 

Bada garaia, beraz, inor iraindu nahi 
izan gabe, salduei saldu deitzeko, eta 
«quisling»ei traidore. 

«Nori berea», euskara zaharrez esa-
teko. 

